
Siunnersuisoqatigiit ukioq 2020mi aappassaanik nalinginnaasumik ataatsimiinneranit 

imaqarniliaq 

Ataatsimiinneq: 19. november 2020 nal. 9.00 – 17.00 

 

 

Sumiiffik:  

Hotel Hans Egede 

 

Peqataasut: 

Siunnersuisoqatigiinni ilaasortat tamarmik peqataapput. Hans Reimer qarasiakkut peqataavoq, 

sinneri sumiiffimmi ataatsimiillutik.  

 

Alaatsinaattut peqataasut: Utoqqaat illersuisuat, Nunanut allanut naalakkersuisoqarfik, 

Peqqissutsimut naalakkersuisoqarfimit Mona Koch Madsen, peqqissutsimut siunnersorti. IMR-ip 

siulersuisoqatigiianit ilaasortaq Anita Hoffer peqataavoq punkt 11, 12-milu. 
 

Imaqarniliortoq:  

Siulittaasoq, allattoqarfillu 

 

 

09.00  1) Tikilluaqqusineq   

   

Siulittaasoq tikilluaqqusivoq, alaatsinaattut peqataasut pinerullugit, peqataaneri 

nuannaarutigalugu oqaasertalerlugu, illersuisut tamaarmik peqataaneri, Naligiissitaanissamut 

Siunnersuisoqatigiit aammattaaq Inuit Pisinnaatitaaffii pillugit siunnersuisoqatigiit siullermeerlutik 

ataatsimoormata.  
 
 

09.10  2) Oqaluuserisassat akuerineqarneri   
   

Ullormut oqaluuserissassat akuerineqarpoq piunermisut. 

09.12     3) Ataatsimiinnermit kingullermit imaqarniliap akuerineqarnera   

 

Imaqarniliaq ataatsimiinnermi kingullermit akuerineqarpoq allannguut ilanngullugu. 

Allannguutaasoq tassaalluni, siulittaasup tulliusup atia Anders Meilvang piffimmi tassani 

siulittaasup tullerimmagu.  
 

 

09.15  4) Siunnersuisoqatigiit sulineranni killiffik   

   

a. Siulittaasumit ilisimatitsineq  
 

Siulittaasoq 2020-mi suliat pillugit ilisimatitsivoq, suliallu 

ingerlasut killiffii aamma ilisimatitsissutigalugit. 

Kakkiussaq takuuk (siulittaasup ilismatitsinera) 
 

 
b. Sulisoqarneq pillugu ilisimatitsineq     

 

Siulittaasoq sulisoqarneq pillugu ilisimatitsivoq.  

Allattoqarfimmi aqutsisussamik suli sulilersitsisoqanngilaq, 

kisiannili konsulentsimik atorfinitsitisoqarpoq, taassumap 

aqutsisup suliassai tigussallugit aammattaaq allaffissornerup 

suliassartai tigussallugit.  

 

09.35    5) Missingersuutit 2020-moortut killiffiisa saqqummiunneri  

   
 

Siulittaasoq aningaasaqarnermut missingersuut kingulleq saqqummiuppaa, 

ilisimatitsissutigalugulu, 2020-mi aningaasaatit tamarmik atorneqarnissaat naatsorsuutigalugu. 

Allanik maluginiagassaqanngilaq, taamaallaat kissaatigineqarpoq aningaasaatit tamarmik 

atorneqarnissaat.  
 

09.45        6) 2021-mut missingersuutissat eqqartorneri  



 

 

 

 

 

 

Inuit Pisinnaatitaaffii pillugit Siunnersuisoqatigiit 

Grønlands Råd for Menneskerettigheder 

Inuit Pisinnaatitaaffii pillugit Siunersuisoqatigiit – Rådet for Menneskerettigheder 

Postboks 2302 – 3900 Nuuk 

info@humanrights.gl – tlf: 22 95 00 

www.humanrights.gl 

   
 

Siulittaasoq ilisimatitsivoq, aningaasaliisoqaqqinnissaanik qinnuteqaat piffissaq eqqorlugu 

tunniunneqartoq . Inatsit malillugu,  aprilip 14-ni 2020.  

Kisiannili qinnuteqaat Naalakkersuisut siunnersuutaat aningaasanut inatsimmut 2021-mut 

akuerineqanngilaq. Peqqutigalugu, Inatsisartut ataatsimiinneranni aningaasanut inatsit 

akuerneqarsimanngimmat. Ulluinnarni aqutsisut (Forretningsudvaligi) siunnersuisoqatigiit 

tamanna pillugu uterfiginiarpai. 

 

10.00               Unikkallarneq 

 

 

10.15  7) Ulluinnarni aqutsisunut ilaasortassamik qinersineq  

   

Kathrine Bødler ulluinnarni aqutsisunut ilaasortatut toqqarneqarpoq. Aammattaaq Ludvig Larsen 

peqataasussatut ulluinnarni aqutsisunut toqqarneqarluni.  
 
 

11.00  9) Ilisimatitseqatigiineq   

   

Illersuisut suliaminni killiffitik pillugit ilisimatitsipput. Taamatuttaaq suleqatigiissitanut aqutsisut 

suliaminnik killiffitik pillugit ilisimatitsillutik. 

 
 

12.00               Ullup qeqqasiorneq – Frokost  

   

 

 

13.00                                    10) Suleriaatsit allannguuteqarfiginissaanut siunnersuut   
 

 

Ulluinnarni aqutsisunit allannguinissamut siunnersuut aalajangersagaq ataani allaqqasoq 

ilanngullugu akuerineqarpoq: 

§ 4 

Imm. 4. Siunnersuisoqatigiit ilaasortaasa 13-iusut ikinnerpaamik ilaasortat arfineq-marluk 

siulittaasup qinigaaffiata naannginnerani peersinneqarnissaanik kissaateqarunik tamanna 

pillugu siunnersuisoqatigiit ataatsimiinnissaannik pilersaarutigineqartumut siullermut 

oqaluuserisassanut ilanngunneqarnissaa piumasarisinnaavaat, imaluunniit 

siunnersuisoqatigiit immikkut ittumik ataatsimiinnissaat piumasarisinnaavaat, tamanna 

pillugu oqaluuserisassanut ilanngussinermikkut. Siunnersuisoqatigiit ilaasortaasa 

taasisinnaasut 2/3-liisa amerlanerussuteqarlutik siulittaasoq peersissinnaavaat, Inatsimmi § 

7, imm. 1 takuuk. § 18, imm. 2 naapertorlugu allakkatigut taasisoqassaaq. 

 

13.15                                11) IMR-imit siulersuisuinullu ilaasortamit ilisimatitsinerit  

    
 

IMR-ip pisortaata nutaap paasisitsissutigaa, IMR-ip Kalaallit nunaanni Inuit Pisinnaatitaaffilerinermi 

suliniuteqarnera annertunerulissasoq siullermit. IMR-ip pilersaarusiaani takkuttussami.  
 

IMR-ip aqutsisuisa ilaasortaaqataasup Anita Hoffer-ip annikitsumik ingerlatitsisoqarfiup 

suliassartai pillugit ilisimatitsivoq.  
 

 

 

14.00                   12) IMR-ip siulersuisuinut ilaasortassamik nutaamik toqqaaneq  

 
 

 

Siulittaasup ilisimatitsissutigaa, Siunnersuisoqatigiit ataatsimiinnermi kingullermi februaari 2020-

mi aaliangigaat malillugu, ulluinnarni aqutsisut siunnersuusiaat najoqqutassanik nutaanik 

imaqartoq. Tassaalluni Parisprincippit malillugit IMR-mut ilaasortassanik toqqaasoqartalernissaa.  

Najoqqutassat nutaat maili aqqutigalugu siunnersuisoqatigiinnit akuerineqarput.  

Taakkulu najoqqutassat nutaat malinneqarput siunnersuisoqatigiinniillu ilaasortassamik ataatsimik 

innersuussisoqarluni.  
 

Christina Johnsen siunnersuisoqatigiinniik ataatsimut isumaqatigiissutaasumik IMR-imi 

aqutsisoqaatanissanut toqqagaavoq. Toqqagaanerata tunuliaqutaralugu, Christinap innarluutillit 

illersortaattut atorfeqarnera tunngaviginagu, suliami 

pisinnassaai aammattaaq sulinermini misilittagai malillugit toqqarneqarpoq. 

 

14.15  13) Ukioq 2021-mi pisinnaatitaaffiit pillugit killiffinnik 

nalunaarusiornissanut   sammisassanik siunnersuutit eqqartorneri aalajangiiffiginerilu   

 
 

Allattoqarfik ataatsimiinnermi atortussani ilisimatitsivoq, qulequttat assigiinngitsut 

siunnersuisoqatigiinniik nassiunneqarsimasut. Eqqartueqatigeerernerup kingorna 

aaliangiunneqarpoq siunnersuutit assigiinngitsut 2021-mi qulequttat uku ingerlateqqinneqassasut: 

• Peqqinnissaq pillugu killiffimmik oqaaseqaat, taassumap ataani eqqarsartaatsikkut 

aammattaaq timikkut peqqinnissaq. Kiisalu imminortarneq.  

Uanilu oqaaseqaammi COVID-19 pillugu Inuit Pisinnaatitaaffiisigut 

ersarissarneqarsinnaavoq.  

• Naligiimmik pineqarneq, suiaassuseq allaavigalugu nagiisitaaneq kiisalu LGBT+ 

pisinnaatitaaffii pillugit policy briefeq. 

• Eqqartuussiveqarnikkut meeqqat kinguaassiutitigut atornerluneqarnikut pillugit MIO 

peqatigalugu policy briefeq.  

• Fakta arkkiliornissaq innuttaasut pisinnaatitaaffii pillugit, inuttut aammattaaq politikkikkut 

pisinnaatitaaffiit Kalaallit nunaanni innuttaasunut. 

Siunnersuisoqatigiit eqqartorpaattaaq, policy briefiliornissaq periarfissaasoq imal. Killimmik 

oqaaseqaasiornissaq ilaqutariit pisinnaatitaaffii, ingammik angajoqqaat innarluutilimmik meerallik 

pisinnaatitaaffii. Unalu suliassaq siunnersuisoqatigiit MIO-mut TILIOQ-mullu atassuserneqassasoq 

aaliangerpaat.  

 

15.15                                                       14) 2021-mi suliassat allat eqqartorneri  
   

a. 2021-mi Naalagaaffiit Peqatigiinni nalilersuinissat  nassuiaateqarfigineri  

IMR-ip naatsumik naassuiaateqarfigaa, FN-mit misissuinissat takkuttussat. COVID-19 

peqqutigalugu misissuinissat pillugit suli iluamik inissiisoqanngilaq. Kisiannili UPR-mik 

misissuinissaq suli ilimanaateqarpoq maj 2021-mi pinissaa.  

 

 

16.00                             15) Suleqatigiissitannik nutaanik inuttalersuineq  

 

Suleqatigiisitat:  

  

1 ) Inuttut politikkikkullu pisinnaatitaaffiit, tassaniillutik eqqartuussiveqarnikkut tunngaviusumillu  

inatsisitigut illersugaaneq.   

Aqutsisoq: Lise Mørup Dalsgaard  

Ilaasortat: Christina Johnsen, Annemette N. Lauritsen aammalu Sara Olsvig  
  

2 ) Naligiimmik pineqarneq, paquminartorussaaneq, suiaassuseq aallaavigalugu naligiisitaaneq -  

kiisalu LGBTQI+ piginnaatitaaffiit.   

Aqutsisoq:  Nike Berthelsen  

Ilaasortat: Kathrine Bødker, Anders Meilvang - (Aviâja Egede Lynge qaaqquneqarsinnaavoq)  

 

3)  Inuit akornanni, aningaasatigut, piorsarsimassutsikkullu naligiisitaaneq, tassaniillutik  

ilinniartitaaneq, ineqarneq.   

Aqutsisoq: Annemette N. Lauritsen  

Ilaasortat: Arnajaaq Lynge, Aviâja Egede Lynge aammalu Sofie Lennert  

4 ) Pinngortitami pisuussutit, piujuaannartitsineq, Inuussutissarsiorneq kiisalu inuit pisinnaatitaaffii  

Aqutsisoq:  Arnajaaq Lynge  

Ilaasortat: Hans Reimer, Henrik Sandgreen aammalu Ludvig Larsen  

  

 

16.45                     16) 2021-mi ullunik ataatsimiiffissanik aaliangiineq  
 

Siunnersuisoqatigiit ataatsimiinnissap tullia 9.aprili aamma 26. novemberi 2021-mi 

ingerlanneqassasut aaliangiuppaat. Aammattaaq immikkut sammisaqarlutik ataatsimiinnissat 5. 

feberuaari aamma 3. septemberi 2021-mi ingerlanneqassasut aalingiunneqarlutik. 

    

16.50  17) Tamalaat  

   
 
Inussiarnersumik inuulluaqqusillunga  

  

Sara Olsvig, siulittaasoq 

 

 

 

 


